АРЦЫБІСКУП ЮЗАФ СТАНЕЎСКІ
МІТРАПАЛІТ МІНСКА-МАГІЛЁЎСКІ
Р А С П А Р А Д Ж Э Н Н Е

Паважаныя святары, шаноўныя кансэкраваныя асобы, 
любыя вернікі Мінска-Магілёўскай Мітраполіі!
Па ініцыятыве Мінска-Магілёўскай архідыяцэзіі з 5 кастрычніка 2024 года да 7 чэрвеня 2025 года ў Нацыянальным санктуарыі ў Будславе будзе праводзіцца малітоўная падрыхтоўка да прысвячэння Мінска-Магілёўскай Мітраполіі Божай Міласэрнасці і Беззаганнаму Сэрцу Марыі з нагоды Юбілейнага года хрысціянства і 90-годдзя Вяночка да Божай міласэрнасці.
Асноўным днём, прызначаным для супольнай цэлебрацыі Эўхарыстыі і набажэнства да Божай Міласэрнасці (гл. Праграму наведвання) будзе кожная першая субота месяца на працягу ўсяго перыяду падрыхтоўкі (гл. План наведвання) да ўрачыстасці ў Нацыянальным санктуарыі ў Будславе, якая адбудзецца 5 ліпеня 2025 года.
Шчыра запрашаю і заахвочваю манаскія, рэлігійныя супольнасці і рухі, любую моладзь і ўсіх вернікаў да гэтай малітоўнай акцыі, падчас якой будзем дзякаваць за 2025 гадоў хрысціянства і перапрашаць Бога за грахі свету. Праз набажэнства да Божай Міласэрнасці будзем выпрошваць у Міласэрнага Бога літасці для свету і нашай краіны, для ўсіх нас, нашых сем’яў і супольнасцяў, будзем прасіць аб спакоі ў свеце, давяраючы Яму лёс свету і лёс кожнага чалавека. Будзем прасіць Міласэрнага Езуса, каб схіліўся над намі, грэшнымі, вылечыў нашую слабасць, знішчыў усялякае зло, і дазволіў усім жыхарам зямлі спазнаць Яго міласэрнасць, каб у Табе, трыадзіны Божа, яны заўсёды знаходзілі крыніцу надзеі.
Усведамляючы, што толькі Божая міласэрнасць утрымлівае гэты свет ад знішчэння, мы павінны прасіць літасці ў Пана Бога, аддаючы Яму свае сэрцы, давяраючы свой лёс і свае надзеі, просячы благаслаўлення на далейшае жыццё, на дасягненне міру, згоды і ўзаемаразумення.
5 ліпеня 2025 года ў Нацыянальным санктуарыі Маці Божай Будслаўскай, падчас урачыстасці, здзейснім прысвячэнне Мінска-Магілёўскай Мітраполіі, усяго Каталіцкага Касцёла ў Беларусі Божай Міласэрнасці і Беззаганнаму Сэрцу Марыі.

Гэтае прысвячэнне стане падзякай за атрыманыя ласкі, будзе перапрашэннем за ўчыненыя грахі чалавецтва і нашага народа, просьбай аб Божай міласэрнасці для нас і для ўсяго свету, абяцаннем поўнага даверу і аддання Пану Богу.
Арцыбіскуп Юзаф Станеўскі
Мітрапаліт Мінска-Магілёўскі
Мінск, 29 верасня 2024 г.
ПРАГРАМА НАВЕДВАННЯ САНКТУАРЫЯ

5 кастрычніка 2024 г. – 7 чэрвеня 2025 г.
11.00 – прыезд у Нацыянальны санктуарый

Прывітанне пілігрымаў (пробашч)
11.30 – Выстаўленне Найсвяцейшага Сакрамэнту
Набажэнства перапрашэння Беззаганнага Сэрца Марыі

Фацімскі Ружанец (з разважаннямі з «Дзённіка» святой сястры Фаўстыны), 

Споведзь (усе прысутныя святары)
12.30 – канцэлебраваная св. Імша (узначальвае біскуп або дэкан)
13.30 – супольны пачастунак (па магчымасці)
14.30 – канферэнцыя (на тэму Юбілейнага года хрысціянства, напр. пра Божую 
любоў і міласэрнасць або прысвечаная тэматыцы пэўнага дня Навэнны;
гл. Тэксты на кожны дзень Навэнны) – адказны духоўны айцец дэканату.
15.00 – Набажэнства да Божай Міласэрнасці

Разважанні з «Дзённіка» святой сястры Фаўстыны (па чарговых днях Навэнны)
Вяночак да Божай Міласэрнасці

Літанія да Божай Міласэрнасці

Благаслаўленне вады і рэлігійных рэчаў

16.00 – благаслаўленне на вяртанне

Мінск, 29 верасня 2024 г.

ПЛАН НАВЕДВАННЯ САНКТУАРЫЯ

5 кастрычніка 2024 г. – 7 чэрвеня 2025 г.

	Дзень навэнны
	Дата
	Дэканат
	Адказны
	Інтэнцыя 

	І
	5 кастрычніка 
	Мядзельскі
	кс. кан. Багуслаў 

Маджэеўскі
	Молімся аб міласэрнасці для ўсяго чалавецтва

	ІІ
	2 лістапада
	Парафія ў 
Будславе
	Кс. пробашч 

Дзмітрый Дубовік
	Молімся за душы

ў чыстцы

	ІІІ
	7 снежня
	Барысаўскі
	кс. кан. Аляксей 

Раманчук
	Молімся за духавенства, праз якое на чалавецтва сыходзіць 
Божая Міласэрнасць

	IV
	4 студзеня
	Вілейскі

Маладзечанскі
	кс. кан. А. Барыла

кс. прэлат кан. 
Э. Даўгіловіч
	Молімся 
за ўсіх хрысціянаў

	V
	1 лютага
	Нясвіжскі
	кс. кан. Пётр Шарко
	Молімся за язычнікаў і няверуючых, якія яшчэ не ведаюць пра 
Божую Міласэрнасць

	VI
	1 сакавіка
	Магілёўскі

Бабруйскі 
	кс. А. Кеўліч

кс. кан. А. Яркавец
	Молімся за душы абыякавыя, якія былі прычынаю цярпенняў Хрыста Пана 

ў садзе Аліўным

	VII
	5 красавіка
	Стаўбцоўскі 
Валожынскі
	кс. кан. Ігар Лашук
	Молімся за тых, 

хто застаецца па-за Касцёлам, каб вярнуліся ў яго супольнасць

	VIII
	3 мая
	Мінск – Захад
	кс. кан. 
Францішак Рудзь
	Молімся за тых, 

хто асаблівым чынам ушаноўвае і праслаўляе Божую Міласэрнасць

	IX
	7 чэрвеня
	Мінск – Усход
	кс. Аляксандр 

Мятліцкі SDB
	Молімся за душы ціхія і пакорныя і за дзяцей


Мінск, 29 верасня 2024 г.

